
DA VALDO DË LIOUN
A LA GUIÈIZA VALDÉZA
Un viage lounc euch siécl



DA VALDO DË LIOUN A LA GUIÈIZA VALDÉZA
Un viage lounc euch siécle

Mostra a cura della

Fondazione Centro Culturale Valdese

Via Beckwith, 3 – 10066 Torre Pellice
Tel. 0121.932179
Fax 0121.932566
www.fondazionevaldese.org

Testi: Giorgio Tourn
Immagini: Archivio Fondazione Centro Culturale Valdese

Traduzione nel patouà di Villar Pellice (To): Enzo Negrin
Supervisione: di Matteo Rivoira

Torre Pellice 2006



1

4

1. VALDO SÉRN

A pu prè ënt ër 1170 un ric coumërsiant dë Lioun, Valdès
(Valdo), aprè d’una crisi rélijouza, a sérn dë vìoure c’ma li
apotre, anënt aprè dë Zezù.
A fai scrive dë vërsét dë la Bibia ënt la lënga dë la gënt, për pouê-
li léze; a douna via tuchi si bèn e a sérn dë vìoure c’ma un paoure,
përdiquënt l’Evangile. Sa dechizioun për qui tëmp lai l’èra pa na
coza drolla; la ou èra, ënvécche, quëlla dë pa intrâ ënt un
counvënt e pa fase preire.
Da quëste decizioun, bèn stacchà ënsém, li nais n’aouta manira dë
vèire: lou léze la Bibia ënt una lënga que la fosse pa lou latin l’è
pa na coza coundannà da la guièiza, ma përdicala darant dë la
gënt sënsa èsse prèire l’annava countra la règgle dë la guièiza dër
tëmp. La quëstioun l’è pa tan aquëlla d’ëscoutâ oun pa la guièiza,
ma l’avê sërnì d’ëscoutâ just la Bibia, qui prèn un varoû dë
règgla; l’è butà ën dëscussioun una dë la fondamenta dë la
guièiza dë Roumma: l’“autorità” dër vëscou.
Lou caractére e la përdicasioun dë Valdo la toucchë om e donne
qui van aprè dë soun ëzëmpi; la nais parélh l’ënsèm di “Paoure dë
Lioun”.

Spiegasioun:

1. Valdès; na part dër mounumënt dë la
Rifourma a Worms.

2. Lioun a a fin dër ’400, oub lou cartìë
dount a vivìa Valdès; ënt ër mès, la via
dount al istava, quë, aprè d’èsse instà
mëndà via, i é istà mëndà “via maledetta”.

3. Bibia “valdéza” dë Carpentras, scriccha a
man, dër Treisënt, traduizà ën italian.

4. N’ënsem dë donne parla oub un frà
douminican; fin da lh’inisi lou mouvimënt
valdès al à dounà a la donne la pousibilità
dë përdicâ (miniatura dër Roman de la
Rose, siécle XIII).

2. LI VALDÉS E LA GUIÈIZA DË ROUMMA

Ëspulsà da Lioun, li Valdès i së sbardë
dë tucchi li lîrî, fazënt nàise un grand
chambiamënt dë l’ësprì. Scoumunicà da
la guièiza dë Roumma, li “Paoure dë
Lioun” i an da vìoure sa fede(fouà) ën
Zezù da stërmà për ’d mai dë trèi siécle,
talhà fora da la guièiza, ërcanà c’ma
“eretici” da combatte e chavâ via.
Oub lou pasâ dër tëmp, ënt i valdès la
nàis lou sëntimënt d’èsse n’ënsém
cristian qui viou për soun couit, oub una
soua fërsinoumia bèn quiara, countraria
a n’aquëlla dë Roumma. La coze pu
difrënt dër pënsië di Valdés la soun
l’ërfuâ lou jurâ e la buziâ, c’ma l’é dit da
l’evangile. N’aouta coza l’é pa créire quë

li sìe lou Purgateuri: ënt la vita la lh’à just dui vie, fâ lou mar ou la grasia; la lh’à pa d’aoute manire,
îre, dë sant quë nous ajuë, dë sërmoun për li mort.
I vèn pa ërcounisù lou varoû dë la guièiza dë Roumma, a que tëmp lai foundà së la “Donazione di
Costantino”. Da soc coùita la storia, ënt ër IV siécle lou imperatoû Costantino, al istava bèn mar, al
é istà garì da Silvestro, vëscou dë Roumma. Për fâ-li vèire sa rëcounissënsa, Costantino al i à dounà
tucchi li dréch dë l’imperatoû për la part a coougënt dë soun teritori. Partënt da la “Donazione di
Costantino”, la guièiza dë Roumma i s’eurp ar coumproumes oub lou pouê poulitic e i së prén lou
drech dë fâ varê pa just lou pouê dë l’ësprit ma dëcò aquél dë la tèra. Li valdes i véë ënt isò un
tradimënt dë la parolla dë li Apotre da part dë na guièiza qui i coumënsa a èsse padrouna noun pa
sirvënta di paoure.

Spiegasioun:

1. Sina “valdeza” dër dom dë Naumburg, en
Turingia (scultura dër XIII siécle); da ërmarcâ
quë la lh’a lou pès, un senh preupi dë la
“Cumioun valdeza”.

2. Dounasioun  dë Costantino (disenh s’ dër mur
dër XII siécle; Rouma, guièiza di Catre Sant
oub la Courouna).

3. L’ërfuâ-se dë jurâ di Valdes al à a quë tëmp lai
un varoû dë proutèsta vër la souchetà dër
moumënt, qu’i èra piazounà su dë relasioun dë
soumissioun (disenh ëntalhà dër paìs tedesc a
lh’inissi dër ’400).

4. Dëcò lou pa crèire ar Purgateuri l’avìa un varoû rivoulusiounari vër la guièiza d’aloura, qu’i
ëmnìa sampe pu ricca ën aministrënt lou përdoun (ënt la figura, san Miquèl arcange a peza la
coze bone e quëlle gramme dër mort ar moumënt dër darî zuzëmant; chit toc dër timpano dë la
cattedral dë Bourges, XIV siécle).

3. C’MA LI VALDES SË SOUN SBARDÀ ËNT L’AGE DËR MÈS

Ënt l’age dër mès li Valdes i soun pa
stacchà a una leuia bèn quiara. Jo cant
Valdès era ëncara viou la lh’à na grossa
përzënsa ën Loumbardìa, dount i venë
mëndà “Poveri lombardi”. I dounë grossa
ëmpourtansa a l’ajuase lh’un lh’aouti, a
èsse unì ënsem e ar travalh ou la man.
A Milan i eurbë na “schola” valdeza e a
Bergamo la li a ënt ër 1218 una
ëmpourtanta runioun oub li valdès dë Lioun
e quilli dë la Loumbardia. La Loumbardia i

é parelh c’ma un pount për quë lou “valdismo” së
slarge ënt l’Europa dër coougënt, surtou ën
Austria e Germania. Grô group dë valdès la naisë
dëcò ënt la valadde dër Piemount a coougënt, quë
la venë për acò mëndà “Valli valdesi”. Bèlle quë
la li fosse la persecusioun, li valdès i së sount
aranjà. Si përdicatoû i soun mëndà “barba”, quë la
vor dire “zii”, ar countrari di paire, “padri”, catoli.
I chaminë për la vie dë l’Europa e, anënt aprè dë
vior bèn marquà, i vëzittë un për un li chit ënsèm
dë crouaian e amis. Bèn qui èrë ferm, d’ouèrn, i
s’ërjunhë per studiâ melh la Bibia.

Spiegasiounn:

1. Mappa dë l’Europa oub la leuie dount la lh’à
dë valdes ënt l’Age dër mès Medioevo.

2. La scora di “barba” dë Pra dër Tourn, ënt la
valadda d’Ëngreunha.

3. La prumira “schola” valdeza ënt la Milan dër
Duisënt.

4. Un marsî smoun a na madama soc a l’à da
vënde, dount la lh’à dëcò d’Evangile scrich a
man.

4. BOUGIAA DË COUNTRARIETÁ, PROUTESTA, CRITICA

L’idea dë Valdès i é pa la sourëtta ënt
l’Europa dë l’Aage dër mès; ën tante leuie,
surtou ënt ër viou mount dë la ville dër
coumersi, i salhë fora d’idee contrarie a la
guièiza dë Roumma.
A caval dë l’XI e lou XII siécle, ënt la
Fransa dër Mèsjourn, la li nais lou
mouvimënt di catari, qui i sërën pourtà via
da na teribla crouzada benedìa dar papa
Innocenzo III ar coumënsamënt dër
Duisënt.
Ënt ër XII siécle, ënt l’Italia dër Mèsjourn,
lou fra calabrès Gioacchino da Fiore a
l’anunsia lou moumënt d’un naou tëmp; a

sëz idee i së stacchërën, a l’intrà dër Treisënt, li “apostolici” dë fra Dolcino, qui s’èrë abrità ën
Valsesia.
Ënt ër XIV siécle, ën Inghilterra, John Wyclif a përdicca quë la Scritura i é pu ëmpourtanta qu’la
“gerarchia” dë la guièiza.
Ënt ër 1415, ën Boemia, Jan Hus a vèn bruzà viou, e da sa parolle la li nais un mouvimënt, e sa part
pu dechiza, li Taboriti, i buttë su na forta e stërcha unioun oub li valdes.
Ënt l’Italia dër coumënsamënt dër Duisënt, l’ëspëriënsa dë Francesco d’Assisi po èsse, ou razoun,
advëzinà an aquëlla dë Valdès: la mèima veulha d’un vér evangile, qu’a së douìa vèire ën lîsënt la
riquësse e fazënt l’istès c’ma li prumî apotre. Ën tucchi cas, i an dui idee difrënte së la quëstioun
d’ëscoutâ l’evangile, quë la li portë a dë dëcisioun difrënte. L’èsse-se soutmëttù ar pouê dë la
guièiza da part dë Francesco la douna coùit dë
l’aprouvasioun qu’ al à agù da part dë Innocenzo
III. La diffrënsia dë founs ënt ër varoû dë Zezù e
quëlla dë la geraquìa dë la guièiza a porta
ënvecche Valdès e li paoure dë Lioun a èsse bandì
da la guièiza dë Roumma e a vìoure da stërmà.

Spiegasioun:

1. Jan Hus al é bruzà su dër farò a Costanza ënt
ër 1415.

2. Francesco d’Assisi a arsèou da Innocenzo III
l’aprouvasioun dë la règle për si frà (disenh s’
dër mur dë Giotto, basilica dë soubbre
d’Assisi).

3. Lou mouvimënt di catari a vèn dër tout
canchëlà da la crouzadde qu’à vourgù
Innocenzo III.

4. Un tribunal countra l’erezìa (copia dër Sinsënt
dë na  miniatura boema dër XV siécle).

5. LI VALDES E LA RIFOURMA

L’avê tourna scubèrt
l’Evangile dë la “sola
grazia” da part dë Lutero
al aribba vitte ai valdès
qu’istë ën mountanha,
qu’ënt ër 1532 i sernë,
ënt una asemblea qu’é
pasà a la storia a
Chanfourën (ënt la
valadda d’Ëngreunha),
dë unise a la Riforma e
dë fâ traduìre la Bibia
ënt la lënga qu’i së
douvrava ënt aquëlle
valadde: lou fransès.
Ma la Rifourma i
touccha pa just la
valadde ër Piemount; ën
tante leuie d’Italia,
prèire e pa prèire i ërsëbë aquëlle nouvità, sënsa dounâ-se na ourganisasioun dë guièiza ferma e
stabla, dëcò për lou countrol e la përsecusioun faccha da la guièiza catolia.
Ënt li ann aprè Chanfourën, li valdès ënvecche i s’ourganizë c’ma “ guièiza”, lîsënt pèrde l’istâ
stërmà. I batissë la prumire guièize e, per dounâ forsa a sa identità, i mëndë si mniste a studiâ a
l’Accademia dë Ginevra dë Calvino. Dar pounch dë vista teologico c’ma d’aquel dë
l’ourganizasioun, la guièiza valdèza i vèn a èsse una guièiza
rifourmà dë quiar prinsippi calvinista.

Spiegasioun:

1. Lou daran dë la Bibia d’Olivetano vourgùa dai valdes ën
fransés.

2. La Guièiza dër Chabas dër 1555, una dë la prumire bastisse
për lou culte di valdes, ënt sa ricou strusioun dër Setsënt, aprè
la distrusioun dër 1686.

3. Lou monumënt dë Chanfourën, ënt la valadda d’Ëngreunha,
qu’ al arodda lou sinodde, pasà a la storia, dër 1532.

4. Parënt da snèsta, li rifourmatoû Ecolampadio, Farel, Bucero
(“Icones” dë Théodore de Bèze).

5. La guièiza valdeza i à agù dë relasioun bèn forte oub la villa
dë Ginevra, la capital dër calvinisme dë l’Europa.

6. ËNTËR LA RIFOURMA E LA CONTRORIFOURMA

A front dë lou slarjâ-se dë la Rifourma su l’Europa,
la guièiza dë Roumma i coumënsa, oub lou
Counsélh dë Trento, na linea precisa dë la vita dë la
relijoun, dëstinà a durâ për dë siécle. Lou scountrase
d’aquëste dui manire dë pënsâ a portërè, ën tout lou
pais, a dë gramme guère dë relijoun.
Lou Tribunal dë l’Inquizisioun, ënsém a la
coungregasioun dë l’elenco di libbre prouibì, a buta
ënsém la përsecusioun e lou countrol dë la
cousiënse. Oub l’ërnouvëlâ-se di ourdini relijous, a
coumensa un grant travalh dë proupaganda e
counversioun, oub lou but dë fâ naise dapërtout lou
culte catoli.
La përsecusioun a dërèisa li group dë rifourmà da
caize touta l’Italia, oubliguënd-li a counvërtî-se ou

bèn a scapâ ënt lh’aouti paìs rifourmà.
Èssë-se unì a la Rifourma la butta dëcò li valdes daran la reasioun dë s’arme catolie, oub dë
counsëguënse difrënte sëcound la leuie dount i vivë: ënt ër Luberon (Fransa dër Mèsjourn) i venë
dësfacche ënt ër 1545, li valdes dë Calabria i vénë masà ënt ër junh dër 1561. Ënt ër doucato di
Savoia, ënvécche, li valdès dë la valadde i
ruisissë a fërmâ li atac di sooudà
d’Emanuele Filiberto e, ënt ër meime ann,
i firmë a Cavour n’accordi qu’ al i përmët
d’avê sa relijoun, just qu’i fazësë pa
d’aouti valdès. Për lou prumî vieje dë gënt
sout ar rèi i an la pousibilità d’avê na fouà
difrënta d’aquëlla dë soun rèi.

Spiegasiounn:

1. Lou tribunal dë l’Inquizisioun
(inchizioun franseza dër 1541).

2. Lou counfesiounal a vèn a èsse la leuia
pu ëmpourtanta dë la poulitica dër
countrol dë la cousiënse ënt la guièiza
dë la Controriforma (caddre dë
Giuseppe Maria Crespi, a pu prè 1735,
Turin, Galleria Sabauda).

3. La “Porta dër Sanc” a La Gardia
(Guardia Piemontese - Cosenza), una
dë la colonie valdeze dësfacche ën
Calabria ënt ër 1561.

4. Lou parais dë lh’Acaia a Cavour; isì
ëntër 1561 li valdes i an firmà un
accordi qu’al à agù varoû  ën la storia
oub lou duca dë Savoia.

7. PËRSËCUSIOUN E EZIL

Ënt la valadde piëmountèze, ëd court
moumënt dë pas i së dounave lou chambi
për tout lou Siesënt a la pëzanda
përsëcusioun dë la mîzoun di Savoia e dë
l’Inquizisioun. La noutisia dër massacre dër
1655 (quë la soun aroudà c’ma la “Pasque
Piemounteze”) i à prouvoucà la rabia dë
touta l’Europa.
La canchellasioun dë l’Edit dë Nantes
(1685) i negga a lh’ugunot franses lou drech
d’eziste. Aprè d’acò, dëcò li Savoia, aleà
oub lou Rei Sole, i obliguë li Valdes a sërnî:
ërniâ sa fede (fouà?), murî o bèn anâ ën ezil.
Dë milha e dë milha valdes i finisë ënt la
prizoun piemounteze e i sernë l’ezil.

Ma jo trèi ann aprè, mersì a la situasioun bona dë
la poulitica ëntërnasiounala, i ruisisë, oub una
spedisioun militar dë pu ou menou 900 om a
ërtournâ ënt sa tère. La storia i é counouisiùa
c’ma la “Glorieuse Rentrée”: li valdes i jurë
d’èsse stachà ar Boun Diou e i s’ëmpenhë a
tëstimouniâ l’Evanjile ënt un pais qu’ a supporta
sa përzënsa, ma al i vé c’ma dë strangî.

Spiegasiounn:

1. La Pasque Piemonteze dër 1655 (stampa
oulandeza d’aqué tëmp lai).
2. Mappa dë la Rentrée qui fai vèire lou lounc
vir fach lou pu vitte pousibou për ërtournâ ënt la
valadde Valdeze oub dë disenh qui aroddë la
storia.
3. Un disenh “eroique” dë la Rentrée fach dar
pitoû Silvio Allason (1875 a pu prè; Turin,
Galleria d’arte moderna).

8. GUETTO E DISCRIMINASIOUN

Për 150 ann li valdes i vivë
ënt sa valadde, c’ma ënt una
veritabla leuia quiouzurà.
Ënt ër 1730 i venë ërjounch
tuchi lh’edit qui ërgardë li
valdes, un mounumënt qu’à
pa l’îgar ënt la
discriminasioun relijouza
quë li sara oub n’ënsem dë
decrèt si strech da
soufoucali. Tout acò l’à pa
fërmà li valdez dë mënt’nî
dë countat solide ou touta
L’Europa proutestanta, qui
lh’à ajuâ a soupravive.
Just la rivoulusioun franseza

e Napouleoun i soun un court moumënt dë spransa për aquést chit mound lîsà ai bort ma istruì.
Ma da la fin dë Napouleoun ar 1848, dëcò ën Piemount i ërtourna la mounarquìa e li catoli; për la
guièize valdeze, tout soummà, aquést l’é un moumënt dë un inënt chambiamënt dë l’ëpri, mersì ar
pouê quë lou mouvimënt dër Risveglio, qu’a së vai fasënt counouise ënt ër mount proutëstant dë
l’Europa, pren pè dëcò ënt ër mès dë lour.

Spiegasiounn:

1. L’Ouspisi di catecumenë inaugurà a
Pinîror ënt ër 1743 për educâ a la relijoun
catolia li valdes qu’ i ërniave sa relijoun.

2. L’editto dër 1730 al à vourgù dire la fin
dë la Rifourma ënt la valadda dë Prajarà e
al à decretà lou dëstin di valdes, qui soun
ouramai izoulà ënt sa valadde.

3. Guièiza valdeza dë Sin Jan dër 1806.
Aprè lou tëmp dë Napouleoun li valdes i
soun oubligà a fâ-li a l’aviroun n’aouta
chouenda për stërmâ-la ai catoli.

4. Mîzoun Arnaud a Schönenberg; aprè
l’ezile, li valdes dë la valadda dë Prajarà i
an butà su tante coumunità ën Germania,
qu’ëncara ënqueui laz an lou noun di paìs
dë dount sou aribà la gënt.

9. LA COUNQUISTA DË LA LIBERTÀ

L’edit dër 17 blî, fach dar rèi Carlo Alberto,
a fai di valdes dë sitouaièn libre, oub tuchi
li drech chivil. Isò, tout soummà, la li
ërcounoùis pa ëncara la libërtà dë relijoun,
la relijoun catolia dë Roumma l’é aquëlla
dë lou Stat, aquëlla di valdes i é just
“suppourtà”. Li valdes chà qui batallhë për
counquistâ la coumpleta libërtà dë culte e i
ërfuë toute la mëschàdde oub lou stat ou
bèn dë vantagge. L’avê bastì la guièiza dë
Turin l’é un senh dë lou ëbzounh dë përdicâ
fora dë sa valadde.
Aquësta batalha për la libërtà rëlijouza l’é
për li valdes la prumira tappa dë l’ëmpenh
ënt la vita poulitica dë l’Italia qu’i é ën
chamin qui nais. A difrënsia dë la guièiza
catolia, i ërsëbbë lou Risorgimento oub
s’idee quiare e oub counvinsioun, i sernë
l’amnî e pa lou temp passà, lou
chambiamënt dë la souchetà e dë la cultura
ënsem oub li aouti evangelic italian.

Spiegasiounn:

1. La “Lettere Patenti” dër 17dë  blî 1848, qu’la rëndë ai valdèz
e a li ebrèou li dréch poulitic e chivil.
2. Lou sera dër 17 dë blî li valdes i fan fèsta oub dë grant farò
c’ma senh d’ërcoun�sënsa vèrs lou Boundìou.
3. La guièiza valdeza dë Turin inaugurà ënt ër 1853, al é istà
bastì ënt ër mès dë grosse countrarietà di prèire, ma oub l’apoch
dë l’ambasiatoû protëstant.

10. L’EVANJELIZASIOUN

Li dès ann qui van dë la sëgounda guèra d’indipëndënsa
ar 1870 i véë naise tante guièize valdeze ën touta Italia.
Jò lou journ aprè dë la spedisioun di Milha dë Garibaldi,
li valdes i soun a Palermo, peui a Napoli e a Catania.
Aquést inënt sbardâ-se dë la fouà evangelica di valdes e
dë z’aoute manire dë créire (battiste, metoudista, guièiza
di fraire, e d’aouti) a vèn mëndà “evagelizasioun”.
Aquést sbardâ-se dë la fouà evangelica a vèn ajuà da: la
përdicasioun dë l’Evangile, lou fâ counouise la Bibia,
lou sërchâ dë fâ ërflechî su la relijoun.
Lou prumî sousì, ou tout acò, l’è pa counvërtî la gënt,
ma dë favourî lou dialogue dë s’idê e lou sëchâ ënsem.
Pë fâ isò, li valdes i proë a pourtâ dapërtout na
pousibilità dë moustâ a leze e scrive, fazënt naise
d’ëscore e dë journal; souënt la score evangelique la
naise arant dë la chapellë e dë la guièize, proppi për
moustâ ai countadin e lh’ouperai a leze e scrive.
Na persouna qu’i é proppi d’aquisti tëmp, dapè dër
magiste, l’é lou “coulpourteur”, qu’a vira l’Italia oub sa
carja dë Bibie, scountrënt souënt difidënse, pericoul,

forte countrarietà da part di prèire, ma dëcò curiouzità e benvëngù.
Ënt la sëgounda mîtà dë l’Ochsënt la mizeria touccha dëcò la Valadde valdeze, fazënt naise, dar
1856, un tré grant mouvimënt d’emigrasioun për
l’America dër Sud: Uruguay e Argentina (Rio della
Plata). La tante guièize nîssue quë la parlë spanheul,
bèlle së la soun për soun couit, la fourmë oub aquëlle
italiane na soura guièiza valdeza.

Spiegasiounn:

1. Colporteur evangélic oub soun badò dë Bibie e
libbre.

2. Ënt ër 1832 a nais, a la Toure, mèrsì a l’inisiativa
dër canonic anglican William Stephen Gilly, un
coulegge c’mà quilli dë la score ëngleze. Ënqeui la
scora l’é un Liceo europeo.

3. Dëdrè arant dë la counchesioun dë la Lettere
Patenti dër 1848 lou courounèl ënglés Charles
Beckwith (La Toure, Mizoun Valdeza), qu’al era
vëngù a istâ ënt la Valades Valdeze, a poursa li
valdes a salhise dar “ghetto” e a eurbise a l’Italia: “
d’èoura ën peui, oun qu’ou sërè misiounari oun
qu’ou sërè parèn”.

4. Comounità valdeza ën Sudamerica.

11. TESTIMOUNIANSA, CULTURA
E IMPENH ËNT LA SOUCHETÁ

Aprè dër 1848, l’ëmpenh ënt la cultura l’é sampe la
prumira coza quë la guièiza valdeza beuica oub atansioun.
La Facoltà valdeza dë teologia, nîsua a la Toure ënt ër
1855, qu’èoura i é a Roumma, i é pa just dëvëngùa na
scora dë përdicatoû, ma un chentro dë studi unique ën Italia
për ërflëchî su dër pënsî teologic proutëstant.
Ënt ër 1858 i nais a Turin la casa editrice Claudiana: i fai
un grô travalh s’ di libbre, publiquënt n’ënsem dë libbre
qui parlë dë la Bibia, dë la teologia, dë la storia. Aquisti
libbre i ajuë per fâ ënt li evangelic na cousiënsa teologica e
i dounë un pounch dë riferimënt e na doucumentasioun a
tuchi quilli qui vorë advëzinase ar pënsî proutëstant.
Tante ’d la coze nîsue ënt l’Ochsënt (score, ëspitar, rëfuze,
chentri dë cultura) la soun istà pu tart slarjà e amoudernà.

Ënqeui la li à
ën touta Italia
tanti istitute
cultural e për
ajuâ qui à
ëbzounh, bèn
stable ënt la leuie dount la travallhe.

Spiegasiounn:

1. La Facoltà valdeza dë Teologia i é Roma fin dar
1922.
2. Lou Santrë Culturel Valdés dë la Toure l’é ënqeui
na leuia dë cultura dount riferise për li proutestant
italian.
3. L’Ëspitar valdes dë Turin, qu’ à l’é jò istà aranjà e
slarjà tanti viègge.
4. “Bilychnis”, rivista dë studi relijous dë la scora
teologica battista dë Roumma.

12. LI VALDES ËNT L’ITALIA D’ËNQUEUI

Ënqueui i soun caize 30.000 li
italian (15.000 ënt la Valadde
valdeze dër Piemount) qui fan part
dë la guièize valdeze e metodiste
ënsem dar 1979.
Sa ourganizasiuon i é dë tipou
sinoudal: onhi guièiza i é guidà da
un counselh voutà da l’asemblea dë
guièiza e la guièiza ënt soun ënsem i
é gouvënà dar Sinodde, fach dai
raprësëntant dë la guieize.
Li ministeri dë la guièiza (mëniste e
diaccre) i poë esse fach da om e
donne, da mariâ ou marià.
Lou dialogue ecumenico oub
z’aoute manire dë créare al à sampe
fâ counouise li valdes, qui soun ënt
z’ourganizasioun ecumenique a un
pian internasiounal (lou Counselh
ecumenico dë la guièize e l’Alleanza

riformata mondiale) ou ben nasiounal (la Federasiou dë la guièize evangelique ën Italia)
Li cristian chà qui serchë l’esse ënsem ënt la fouà ma surtout l’esse stachà a l’Evangile dë Jezù
Crist. Just da isò la po naisse soun esse ënsem. Li valdes i soun për la separasioun dë la guièize da
lou Stat, ërfuzënt onhi poulitica concordataria. Sa relasioun oub lou Stat la soun stabilìe da Inteze
firmà ënt ër 1984, quë però la doune pa neun vantagge për la guièiza.
Z’ ëspeze për lou culte la soun couattà oub
la countribusioun di mëmbrë dë guièiza,
ben quë li sordi dë l’euch për milha IRPEF
counsënhà a la guièize valdeze i soun
dëstinà just a dë travalh ënt i settoû dë
l’asistënsa, dë la cultura oun pura për ajuâ
dë prougèt di paìs pu paoure (Terzo
Mondo).

Spiegasiounn:

1. La sala dër sinodde e la Mîzoun
valdeza a La Toure.

2. Lou Santre ecoumenico d’Agape
(Prar), foundà ënt ër 1949 mersì ar
travalh dër mëniste Tullio Vinay, l’é
na leuia qui i à dë relasioun ou tout lou
mount, ibérta a la riflesioun su dë
quëstioun poulitique, souchale e
relijouze.


